
Xujun xi tjun Kits'inkjihi nda
postru Pablo xuta ninku
Tesalonika

B'its'in kikjanifiaha Pablo xuta ninku xi tjin nanki
Tesalonika

1 An Pablo, Silbang ko Timoteg tisunifiaihi, jun
xuta ninku nanki Tesalonika, xi kikj'ats'enuu Ntia
Na'minda ko Nda Ntiana Jesucristo.

Kas'enuu kjuanda ko kjuajyu.

B'i ts'in tits'inkj'ditsien Pablo xi nku ts'in
kits'inkjathin xuta ninku nanki Tesalonika én nda
tsuhu Jesucristo

2 Tehente nk'ie nga chubakoi Ntiand chuban-
tjaihi ko 'baihi mab'achjihi Ntiana at'aha kichubo
éhen. 3Nginkun Ntia Na'mind f'aitsjen tehenteni xi
nku ts'in s'ejinnuu Ntiana ko tin'o xa xi mjehe, xi
nku ts'in tjonuu ko tibisinkoo xinkiu, ko xi nku ts'in
tin'echjukjoo kjuanima xi tibitjajitin nga tichuy6heo
nga kj'uai ngaha Nda Ntiana Jesucristo.

4 Jun ja nts'e, tjoho Ntiand jun ko yai nga
j'djinnuu. 5 At'aha nk'ie nga kik'ienijmii én
nda tsuhu Jesucristo ajinnuu, najmi tu suba
én kichubai. Kis'ejiia chji ni nga'yahun Ntiana.
Espirituhu Ntiand kits'inxd ko ndahachi najmi jo
jan kamani nga kichubai. Yo xi nku n'e tintsubai
ajinnuu nga ngandanuu ni xi kin'ei.

6 Nk'ie nga kichaseni ta kichasooh6 Nda
Ntiana, b'a ts'in tsinchiy0¢ xi nku ts'in kuintsubogo.

At'aha nk'ie nga ja kin'ekjohoon éhen Ntiand, ta
kisakunuu nkjin tikja kjuanima, tunga Espirituhu
ni Ntiand kitsjanuu kjuatsjo. 7 B'a ts'in y'ejiia chjihi
ruu ngatentee xuta xi s'ejihin Ntiana xi tjin nga
ngusuhun ante Macedonia ko ante Akaya xi nku
ts'in tsjenkiad Nda Ntiana.

8 At'aha jun tjun kichjub6 éhen Ntiand ko tifindju
éen najmi tu suba ante Macedonia ko ante Akaya.
Tu ma nihi tiya xi nku ts'in tis'ejinnuu Ntiana.
Kui nga najmi ta machjéhen ra tsa nka kuixin
sahani jin. 9 At'aha xuta tiincha nchjanijmiyaha
Xi nku ts'in jun kin'ekjainni nk'ie nga tsichuseihi,
ko xi nku ts'in kin'ekji t'axiun ntia xi ntsja xuta
ts'inndaha nga kin'ekjohoon Ntiana. Nd'ai yjankiu
Ntia xi tijfia tik'uun. Kjuaxi nga kui xi Ntiana.
10 Nd'ai tichuy6hoo Ntihi Ntiand xi nibd ngdha
ndjiojmi jan. Kui xi Jesu xi Ntiand Kkits'inkj'aiya
ngaha ra ngabayoo ko xi ts'link'ankind nistjin nga
nibanehe kjuakjahan Ntiana asunntee.

2
B'i ts'in tits'inkj'ditsjen Pablo xi nku ts'in Kits'inxd
gjihin xuta ninku nanki Tesalonika
1At'ahajayojun,jants'e, nk'ie nga najmi x4 tiya
kama nk'ie nga tsichii ajinnuu. 2 Yo nga un kikieni
ko ch'on kamat'ain nanki Filipo kintehe ni nga
tsichii ajinnuu. Tunga Ntianaha kitsja nga y1’1nni
kui nga ndja kin'esjeheni yjoni nga y'enijmij én
nda tsuhu Ntiana ajinnuu. B'a kin'ei ndaha tsa
nkjin maha xi ngji kontrani.
3 Najmi ni xi ngasten ko tsa ni xi ch'onk'un
nibaha ra ni xi b'enijmii ko ta ndaha najmi

ch'anachaihi xuta. 4 Nda ni tsaseni Ntiana ko
kin'ekjas'enni nga k'aénjjmij én nda tsuhu, ko b'a
n'e tichubaj. Najmi xuta ti'baihi kjuatsjo. Ntia nina
ti'baihi kjuatsjo, kui xi be xi nku ts'in tjintuyanj.

5 Xi nku n'e ja yo, najmi kichuba un uin ko
ta ndaha najmi kich'anachaihi, tsa tu xi b'a ts'in
kjuaihini toon. Ntiana be nga b'a tjin ni xi tixian.
6 Najmi tsinchisjdj tsa kjuachdanka sakuni ajinnuu
ko ta ndaha ajihin xuta xingisoo, 7 ndaha tsa jin
Xi ja postruhu Cristo kama kai tsinchiihi ni xi
machjénni. Kichase sisiihin. B'a kin'ei xi nku ts'in
nku tachjuun xi basehe ntih;.

8 'Yuin nkjun tjoni jun, kui nga santaha najmi tu
nku én nda tsuhu Ntiana kin'ekjas'ehen ri. Tsa ni
xi kuayantjaihi ri kai, tsayantjaihi ri. 'Yun nkjun
kisasini jun. 9 ¢A f'ditsjennuu, ja nts'e, xi nku
ts'in kin'exaj ko kiyai kjuanima ajinnuu? Nistjin
nistjen kin'exdi tu xi najmi ch'd kamahani nk'ie
nga y'enijmiihi én nda tsuhu Ntiana.

10 Jun ko Ntiand be xi nku ts'in je ko naxu
tintsubai ajinnuu jun xi s'ejinnuu Ntiand, ko nga
najmi tjin xi kjanineni tsa mi nihi. 11 Yo xi nku
ts'in kichiihin nga nkunku jun, xi nku ts'in kuhun
xi ti'mi na'mi ntihi. 12 Kik'ai niyaihi ko kik'ai
nga'yiihin. Kik'inyaihi nga kuintsuboo xi nku
ts'In tjihin nga k'éntu xuta xi ts'e Ntiana. At'aha
jun j'ajinnuu Ntiand nga kuitjas'enjiun nga Ntiana
kuatéxumanuu ko nga sakunuu kjuachdankaha.

13 Kui kjuaha nga najmi n'ekj'aiyai nga tehente
'baihi mab'achjihi Ntiand, at'aha kichjub6 éhen
Ntiana xi kik'ienijmiji. Najmi kin'ekjohoon xi
nkuhu tsa éhen xuta. Kjuaxi kjaihin nga kui xi

éhen Ntiana ko tits'inxajinnuu nd'ai jun Xi s'ejinnuu
Ntiand. 14 Jun ja nts'e, b'a ta kamat'on xi nku
kamat'ain xuta ninkuhu Ntiana xi tjin ante Judea
Xi ta s'ejihin Cristo Jesu. Un kikienuu aya ntsja
xuta nankinuu xi nku ts'in ta un kikiehe xuta
ninku xu'bo aya ntsja xuta judio xinkjin.

15 Kui xi ta incha Kkits'ink'ien Nda Ntiand Jesu
ko ja profeta, ko jin incha kikatjennkini. Najmi
maha incha ts'in ni xi sasihin Ntiana ko fi kontraha
ngatentee xuta. 16 B'éch'oni nga b'enijmiihi xuta xi
najmi ntje judio tjehen ra én xi ts'ink'ankihj xuta.
Tehente tits'intsené jé yjoho nga b'a tiincha ts'in,
tunga nd'ai ja j'aik'dhun xuta xu'bo kjuakjahan
Ntiana.

B'its'in kitstiya Pablo nk'ie nga ta mjehé ngdhara
ngjuaisehe xuta ninku Tesalonika

17 Jun ja nts'e, kama mje nkjunni ko tu ni
xi tsinchisjai niya nii nga kuankiinse ngaha ri
nk'ie nga ja j'a chuba nistjin nga tsankin t'axiin
ma nga tintsuboo, ndaha tsa najmi ngji t'axihin
xinkjin animand. 18 Kui nga kama mjeheni nga
kuankiinse ngaha ri. An Pablo nku jo niya
kama mjena nga kfinse ngadhanuu kai, tunga
ndanindoohd y'échjanj. 19 At'aha, ¢mi nihi xi
tichuydihi ko mi nihi xi kama kjuatsjoni ko mi
nihi xi kama chanka n'esjekohoni yjoni nginkun
Nda Ntiand Jesucristo nk'ie nga kj'uai ngaha? ¢A
najmi juhun? 20 Kjuaxi nga jun xi kjuachankani ko
kjuatsjoni.

3

. B'its'in kitstiya Pablo mi kjuaha ngay 'éxdha Tim-
oteo

1 Kui b'a maha nk'ie nga najmi ta kama 'yun
sahani, tu xi b'a ts'in chahani ni xi timat'on y'endai
nga kuintsuba subai nanki Atena 2 ko kin'ekjij
nda nts'eé Timoteg, nga kui xi ngjuaisenuu. Kui
Xi ta tits'inxat'aha Ntiana nga tib'énijmi én nda
tsuhu Cristo. Kin'ekjii tu xi tsjd nga'yuhunnuu nga
kuasinkghonuu ko ndja kuinchajiun xi s'ejinna.
3 Najmi mjeni tsa tjin xi tjin ajinnuu kfehe k'un
tu ngat'aha ni xi tif'ajin. Ja yo nga tjihin nga b'a
kamat'aan.

4 At'aha nk'ie nga tintsuba sai ajinnuu, tsixinya
titjuihin nga sakund kjua'un, xi nku nga ja kama
ko yo. 5 Kui kjuaha tu xi kis'entahdna. Kui nga
kits'inkjisehenuu Timoteg tu xi skuehena tsa tu
b'a ts'in ndjaha s'ejin sanuu. Najmi mjena tsa
ndanindoo kjut'ayak'unnuu, tsa b'a ts'inndyjaha xa
xi kin'ei ajinnuu.

6 Ja kik'0ya ngaha Timoteo nga ngjisenuu. En
nda tsu j'aikoni. B'a titsu nga tu nku b'aha
ts'in s'ejinnuu Ntiana ko nga tu b'a ts'in tjihinnuu
kjuatjo. Kitsuyani nga tsjo ma tehentenuu nga
f'aitsjennuu jin ko nga tu xi mjehénuu cha ngahani
Xinku ta ts'in jin 'yun mjeni nga chaihi jun.

7 Kui kjuaha, ja nts'e, ajihin kjuanusin xi tjinni
ko kjua'un xi tibenj, tisakil nga'yunnj nga tinu'yai
nga tu nku b'aha ts'in ndja s'ejinnuu Ntiana.
8 Titsjd nga'yunni nga yai nga ndja tinchajiun Nda
Ntiand. 9 Najmi tisakujinni én xi nku ts'in k'uaihi
ri mab'achjihi Ntiana at'aha ndja tinchajihuun

Nda Ntiand ko ti'baini kjuatsjo nginkun Ntiana.
10 Nistjin nistjen 'yun nkjun binchiihi Ntiand tu xi
katsjanteheni nga chase'a ngahana xinkia ko nga
n'endjuut'aj ni xi s'ejinnuu, tsa tu aha tjin ni xi
ndyjat'a sa.

11 Katsjaniyani Ntia Na'mina ko Nda Ntiana Jesu
tu xi kama kuankihinse ngdha ri. 12 Ko 'yun
katsja sanuu kjuatjo Nda Ntiana tu xi b'i ngjan
n'etj0honu xinkiu ko xuta xingisoo xi nku ts'in tjoni
jun. 13 Katsja nga'ydhun animanuu tu xi najmi
chumi ni sakuyjihinnuu ko je s'eyahanuu nginkun
Ntia Na'mind nistjin nga kj'uaiko Nda Ntiana Jesu
ngayjee xuta xi kikj'ats'e.

4

B'i ts'in tsakiya Pablo xi nku ts'in tjthin nga
kuintsubaa nginkun Ntiand

1 Nd'ai ja nts'e, ngajoho Nda Ntiana Jesu
tibinchiihi ko ti'bai niyaihi nga n'ehenu xi nku
ts'in kisakuyanuu ko xi nku tin'o tu nku b'ahé n'e
so. At'aha ja y'ejfia chjiihi xi nku ts'in tjihin nga
kuintsuboo ko nga k'ughoo kjuatsjo Ntiana. 2 Yo
kjuatéxuma xi kin'ekjas'eihin, kui kjuatéxumaha xi
y'éjiia Nda Ntiana Jesu.

3 Ni xi mjehe Ntiand, mjehe nga xuta je
kamo nginkun. N'e t'axihuun yjonuu nga
chuba suntukonu xinkiu. 4 Nga nkunku xi tjin
ajinnuu katumankjihin xi nku ts'in je ko kixi
ts'iinchjén yjonintehe. 5> Najmi tu nku ni xi fasihin
yjonintenuu n'esihuun, Xi nkd nga ts'in xuta xi tjin
asunntee xi najmi be Ntiana.

6 Ndaha nku najmi tu ch'a xi kuankikjuaha nda
nts'e ko tsa k'uanachaha. Xi nku ts'in kik'inyaihi
ko y'ejfia chjiihi, Ntiana ts'iinnijéhe ra xuta xi ts'iin
kui nii. 7 At'aha najmi j'ajinna Ntiana tsa tu xi
ni xi chunti kuintsubajihinnd. ]'ajin nina tu xi ni
xi je kuintsubajihinnd nginkun. 8 Kui b'a maha,
xi ts'iin t'axihin kjuatéxuma xu'bi, kui xi najmi
kuatéxumaha xuta tits'in t'axin. Kjuatéxumaha ni
Ntiana xi kitsjdnuu Espiritu Santo tits'in t'axin.

9 Ngat'a ts'e kjuatjo xi tijfiajinnd fid xi nts'eé
mahand, najmi machjén tsa K'uet'a xujunnuu.
At'aha Ntiandja tsakuyanuu ngab'ingjan t]1h1n nga
n'etjé xinkiu. 10 B'a ts'in kjdihin tin'etj6 ngayjee
ja nts'eé xi tjin nga ngusuhun ante Macedonia.
Tunga jin tibinchiihi, ja nts'e, nga 'yun nkjun kas'e
sanuu kjuatjo. 11 Tinchisjo nga kas'enuu kuajyu
nga tintsuboo, ko n'oo ni xi ts'ajun, ko ntspo
n'exdkohonu. B'a n'g xi nku tsixiin nga n'oo, 12 tu xi
nda ts'in kuinimahanu ajihin xuta xi najmis'ejihin
Ntiand ko tu xi najmi chuminihixi ndyjat'ahanuu.

B'its'intsaktiya Pablo xinku ts'in kj'uaikj'dand Nda
Ntiana Jesu
13Jun ja nts'e, mjeni nga choo ni xi kamaha xuta
Xi ja K'ien, tu xi najmi k'ué babaha ra yjonuu xi
nku ts'in 'be babaha xuta xingisoo, xuta xi najmi
chumi nihi xi tikuyaha. 14 Xi nku ts'in s'ejinna nga
k'ien Jesu ko j'aiya ngaha ra ngabayoo, b'a ta ts'in
s'ejinnd nga Ntiand ts'iinkj'diyako ngaha ra Jesu
xuta k'ien, kui xuta xi kis'ejihin Jesu.
15 Fhen Nda Ntiand ni xi tibixinyai nga fia xi
tintsubad nistjin nga kj'uai ngaha Nda Ntiana na-
jmi kuitjd titjuhuin xuta xi ja k'ien. 16 At'aha

nk'a jan nibaha Nda Ntiana. Kuinu'ya nku nta xi
k'uéxa ngajoho Ntiand, kui xi ntaha ntitsje k'aku,
ko kjuane tjioho Ntiana. Tjun xuta xi Kis'ejihin
Cristo kintehe ni nga kuaya Kkj'uaiyaha ngabayo.
17Ko askahan fia xi tintsuba tik'un sad kui nistjiun
n'ekjinjikonad xuta xu'bo ajin nintiu xi ma nga
n'ekjaihiin Nda Ntiand nk'a jan. Yoho ni ma
kuintsubaka sithadn Nda Ntiand. 18 Kui én xu'bi
tjen nga'yunkoho ruu xinkiu.

S

B'its'in kitsttya Pablo xi nkti chun nk'ie nga kj'uat
Nda Ntiand

1 Jun j& nts'e, ngat'a ts'e nistjin xi niba ko
nkjé kuitjusun niy, najmi machjéhen tsa k'uet'a
xyjunnuu. 2 At'aha jun ja ya sisiun nistjin nga
kj'ual ngadha Nda Ntiana, kj'uai nistjin nga najmi
ch'a xi tikuydha, xi nku ts'in f'ai nku nda ndyjé
nga jyuun. 3 NKk'ie nga: “Tjinnd kjuajyu nd'ai ko
ja nda n'e tintsubad”, kuitsu xuta, nk'ie tjen'yun
nibanehé ra ni xi ts'linkjehe xi nku ts'in nibanehe
chjinti nku tachjuun xi ja tsihin nti. Najmi s'e ma
kuanka 'ma xuta kui nistjin xu'bo.

4 Tunga madha jun, ja nts'e, najmi ma jyuun
tintsubgo, tsa tu ndyjahanuu nga kj'uai nistjin
xu'bo xi nku joyaha nku nda ndyjé. 5> Ngatentoo
tintsubgo ma ndzjeen ko ma nistjiun. Najmi ma
nistjen ko tsa md jyuun ts'end. 6 Kui nga najmi tu
sufehend xi nkuhu xuta xingisog. Tintsuba tik'un
ninda ko chaseéhe ni xi n'eé.

7 At'aha xi fantufé, nga jyuun fantufé, ko xi
ma ch'i, nga jyuun ma ch'i. ® Tunga fid xi ma

ndzjeen ts'ena tjihin nga n'enkjin sisihiin tak'aan
ko k'iéndaa yjona xi nku joyaha ja jun xi kjaan.
N'e s'ejidn Ntiana, kas'end kjuatjo, ko chiiyahad nga
k'uankia. B'a ts'in chjuhun raa yjond xi nku ts'in
kuhun yjoho ja jun xi kjan.

9 At'aha najmi b'a ts'in y'énda Ntiana tsa fia
sakund kjuakjahan. Y'éjiia ni nga Nda Ntiana
Jesucristo ts'iink'ankind. 10 Kui xi K'ienntjaihind tu
xi kuintsuba tik'unkohond, ndaha tsa ja tsayad ko
ndaha tsa tintsuba tik'un sad ei asunntei. 11 Kui
b'a maha, b'i ngjan tjen nga'ydhunruu xinkiu ko
tisinkoo tu xi ndja kuinchunjihinnu xi s'ejinna. B'a
n'go xi nku nga tin'o santaha nistjin nd'ai.

B'its'intsakuya Pablo ni xiinchats'iin xuta ninku

12 Jun ja nts'e, tibinchijhi nga katumankjinnuu
nga Nda Ntiand tits'inxat'aha ja xi tiincha
ts'inxdjinnuu, ja xi yja titjunnuu ko titsjaniyanuu.
13 'YUn chankjun ko n'etjé jéo tu ngat'aha xa xi
tiincha ts'in. Ko b'l ngjan kas'enuu kjuajyu nga
tintsubakoo xinkiu.

14Jun ja nts'e, ta tibinchiihi ni xu'bi. Tjen niyéheo
Xi najmi mjehe ts'iinxd. Tjen nga'yuhuun xi tifehe
k'un. Tisinkoo xi najmi ndja tiinchajin xi s'ejinna.
N'e'yun tak'uhuun ngatentee xuta. 15 Tsa tjin
ajinnuu xi ch'on kin'ehe, chasoo nga najmi tu ts'iin
ngajoya ngaha ni xi kin'ehe. B'I ngjan nda n'e
tehentohoo xinkiu ko ngayjee xuta xingisoo.

16 Tehente tsjo kat'enuu. 17 Tu nkua chubakonu
Ntiand. 18 Tu mi nihi ni xi kamat'on, tjohoon
mab'achjihi Ntiand. At'aha kui niu xi mjehe Ntiana
nga n'oo jun xi s'ejinnuu Cristo Jesu.

19 Najmi tu n'ek'ienyo nd'i xi tits'inkat'ai Es-
pirituhu Ntiana ajinnuu. 20 Najmi tu tohon manuu
xi nchja én xi tsja Ntiand. 21 Chasohgo ngayjee tu
minihi ninga tinchisjaijiun ni Xi nda ko kui xi n'go.
22 T'ech'6hoo yjonuu ngayje tikja ni xi najmi nda.

23 Ntiana xi tsjand kjuajyu, kui xi kats'in jey-
jenuu nginkun ko kakunnuu, tu xi ndahachi na-
jmi s'ehe jé ajin kjuankjintak'unnuu ko tsa ajin
animanuu ko tsa ajin yjonintenuu nistjin nga
kj'uai ngdha Nda Ntiand Jesucristo. 24 Ntiana
xi kixi ts'Intjusun ni xi nchja, kui xi j'ajinnuu ko
ts'iintjusun nii.

B'i ts'in kits'inkje Pablo xujuin

25 Jun ja nts'e, nk'ie nga chubakoo Ntian4,
chubantjaini.

26 Ngajoni sunifiaha ruu ngatentee ja nts'eé.

27Ngajoho Nda Ntiana tibankihinuu nga kan'eya
Xyujuin nginkun ngatentee ja nts'eé.

28 Kas'enuu kjuandaha Nda Ntiand Jesucristo.

